                                                                                              Джамавова Лайла Юсуповна  	
ЯНГЫ ТЕХНОЛОГИЯЛАР БУЛАН 
ТИЛ БАЙЛЫГЪЫН ОЬСДЮРЮВ.
                Бугюн школада юрюлеген ана тил дарсланы нечик даражада салынгъанлыкъ аслу  ерни тута. Гьар охувчуда эстетика ойланы уятмакъ, яшларда наслудан- наслугъа бериле гелеген асил хасиятланы уьлгюлерин сакъламакъ муратда  гьар предметден, айрокъда адабият, музыка, инче саният ва  эстетика дарсларындан болгъан чакъы генг пайдаланма  герек бола. Школада  гечилген предметлени арасында яшны тил оьсдюрюв якъдан   оьсювюнде ана тил  дарслар айрыча ерде экени ачыкъ.  
               Ана тил дарсларда охувчуланы  ана тилине , адабиятына бакъгъан сюювюн артдырмакъ, муалимни баш борчу. О дарсланы аслу талапларындан  бириси тил оьсдюрюв, тилни чеберлик янына дурус къыймат бермеге уьйретмек.
Ана тил дарсларда охувчуланы  ана тилине ва адабиятына  сюювюн  артдырма  герек, шолай сююв тувулунмаса, дарслар таъсирли, пикрулары иттилешдирилмес , уьлгюлю болмас.. 
              Булай сююв буса муалимни усталыгъындан, дарсгъа гьазирленивюнден  гьасил бола.  Дарс беривчюню жанлы сезю, охувчулагъа къумукъ тилни чеберлигинден леззет алып, яхшы кюйде  англамагъа кемек этме герек. 
            Яшланы текстни маънасын англап, тюз ва таъсирли  охумагъа уьйретип билмек де муалимни  методика якъдан билимин исбат этеген белгилерден бирисидир.   Языв дарсда да, адабият дарс да йимик муалим яшоьрюмлерде загьматгъа  сюювюн, тарыкъ ерде, саламатлыкъ тагьлыкъ, оьзденлик, агъалыкъ хасиятланы тарбиялама герек.
             Синтаксисде сёз тагъымланы уьстюнде ишлев де аслу ерни  тута. Сёз тагъымлар экиден кем болмагъан толу маъналы сёзлер бири – бирине таби болуп байланып этиле. Сёз тагъымдагъы баш сёз де, таби болагъан сёзде не даражада байлангъанына къарап, эки тюрлю бола: бирикген сёз тагъымлар, эркин сёз тагъымлар. Бирикген сёз тагъымлар сёзлер йимик гьазир кюйде тилде сакълана.  Олар гёчюм маънада къоллана, сёйлевню маънасын терен эте, айтылышын чебер   эте: юрегине тюшмек (бир ишни этме сюймек), юреги ярылмакъ (бек къыйналмакъ), юрексиз болмакъ (къоркъмакъ), юреги аврумакъ (къыйналмакъ), башына минмек (шашымакъ). Бу тайпа сёз тагъымланы маънасы сёз тагъымдагъы сёзлени тувра маънасындан чыкъмай.
            Мени гьисабымдан, дарсны аслу мурады - тарбияламакъ. 
Эркин сёз тагъымлар сёйлев елда  этиле. Олар тилде сёзлер йимик сакъланмай. Эркин сёз тагъымларда табии болагъан сёз баш сёзню мекенлешдире: Тюнегюн юртгъа бардым. Шу жумлада эки сёз тагъым бар: бардым (къайда?) юртгъа, бардым (къачан?) тюнегюн.
            Сёз де, сёз тагъым да толу пикру англатмай. Олар янгыз жумлада къоллана.
Сёз тагъымлагъа дарсларда тийишли тергев берилмеген деме ярай. Аслу тапшурувлар жумлалардан сёз тагъымланы айырмагъа, баш сёзню, иереген сёзню тапмагъа, олар къайсы тил гесими экенни токъташдырмагъа, сёз тагъымланы уьюрлюлери булан бир нече жумла къурмагъа берилген.  Сёз тагъымлар булан байлавлу шулай ишлер этме яражакъ:

1. Шо темагъа гёре сёз тагъымлар этиле: «Уьй ва къыр жанлар»
а) сыпатлыкъ + атлыкъ: 
къара мишик, семиз сыйыр….
б) атлыкъ + атлыкъ: 
мишикни  баласы, бёрюню гёзлери…
в) атлыкъ + ишлик: 
мишикни  гёрмек, сыйырны савмакъ…

2. Сёзтагъымланы къоллап  жумлалар тизмеге буюрма ярай.
               Сонг да, гьалиги компьютерный технологияланы  заманында, хыйлы тюрлю ишлер юрютме бола . Гьали кебюсю школаларда интерактивная деген доскалар бар.  Янгы технологиялар бизге яшлар булан аз заманны ичинде кёп иш етмеге кемек эте.
       Масала:
3.«Сез яратыв къайдалары» деген теманы  англатагъан дарсда. Доскада: къошумчаларсыз сезлер бериле. 
     къой-къойчу 
     агъач-агъачлыкъ 
     Дагъыстан-дагъыстанлы 
     ач-ачгъыч 	
     сав-савун 
4. Сезлюк иш. «Артыкъ сез»                                                                                  Слайдда берилеген сезлени уьч тапкъыргъа тизип язалар.
Слайдда: чаба-чаба, тарт-тарт, ари-бери, онда-мунда, яланбаш, гёкташ, охувчуну.

 5. Берилген сезлени тийишли къошумчалар да къошуп, жумлалар тизе.
· Биз, алты, клас, оху.
· Къыш, каникул, Магьачкъала, экскурсия, бар.

 6.Бюртюклени орнунда маънасына къыйышагъан иеси ва 
хабарлыкъ салып охугъуз.

· Ана …… балада,  бала…..  гьавада. (айт) 
· Гишиге….. къазсанг, оьзюнг……  . (айт). 

7. Атлыкъланы соравлагъа гёре тийишли гелишлеге  салып охугъуз. Къайсы гелишдир айтыгъыз.

· Йыртыкъ (неден?) тон… эр чыгъар.
· (Нени?) ат… къамучу оьлтюрер, (кимни?) эр… намус оьлтюрер.

8. «Сыпатлыкъ» деген  теманы англатагъан дарсда. Берилген жумлада сыпатлыкъланы  таба.

· Арив азар, къылыкъ озар. (айт)
· Байгъа инанып, ярлы эки оьгюзюнден къуру къалгъан. (айт) 




9. Узатыгъыз айтывланы:

· Ишлемеген ….
· Ана айтгъанны этмеген, мурадына….
· Не чачсанг, шону….
· Гишиге къую къазсанг, оьзюнг…

10.  «Санавлукъ»

1. 12+9=21;    4225:5=845
2. Трое детей.
Пять учебников.
Сто два килограмма.
3. Мен 7 класда охуйман. Бизин класда 27 охувчу  бар. Олардан 17 уланлар, 
10 къызлар.

        Мен оьзюмню дарсларымда шулай тапшурувланы  яшлар булан бирге оьтгеремен. Янгы технологиялар ана тилни, адабиятны бирден-бир бек сюйдюре ва тил байлыгъын оьсдюре.  
 
